
DIREKTOR KOJEM SU ZEUEZNICAR
DALI POVJERENJE
Rad sudskih organa ne mogu komentansati. Ja sam
legalista. Međutim, da su promjene nužne u bh.
društvu, ukazuju i aktuelna zbivanja i opravdano
nezadovoljstvo građana

• U julu prošle godine imeno-
vani ste za v.d. direktora ŽFBill.
Prošlog mjeseca, Nadzorni odbor
je produžio Vaš mandat na još šest
mjeseci. Kako kao direktor, a pri-
je svega željezničar, ocjenjujete si-
tuaciju u Željeznicama? Imamo
informaciju da su radnici zadovo-
ljni i da ste opravdali njihovo po-
vjerenje.

- OvaupravaŽFBiH, kojajenasli-
jedila ogromne dugove i dugogodi-
šnje neriješene probleme, od kojih
su oni najznačajniji u sudskom pro-
cesu, i ubuduće će štititi interese
uposlenika kao važnog infrastru-
kturnog subjekta od državnog inte-
resa. U ovim tešldm uslovima, slo-
ženom društveno-političkom am-
bijentu, uprava ŽFBiH, krajnjim
naporima, ostvarila je redovnost
isplate plata i drugih materijalnih
troškova uposlenicima i komitenti-
ma, te tako ostvaruje svoju primar-
nu zadaću: bezbjedno i redovno
odvijanje željezničkog saobraćaja.
Korekcije u cijenama i
mlađi kadar

Od kada sam direktor izmiriva-
ne su redovne obaveze prema
uposlenicima, pa je tako za sedam
mjeseciisplaćeno devetplata, de-
vet materijalnih troškova, a redo-
vno se uplaćuju obaveze prema
PIO za uposlenike koji su ispunili
uslove za penzionisanje, te zdrav-
stveno osiguranje.

Konačno, bolji dani za Željezni-
ce će se kvalitativno i kvantitativno
promijeniti tek onda kada se iznađu
stabilni i održivi modeli finansira-
nja ŽFBiH kao javnog servisa
građana i bh. privrede.

• Kao direktor koje ste prve
korake poduzeli?

- Prije svega, pristupili smo raci-
onalizaciji troškova, povećanju pri-
hoda, zatim obustavili smo prijem
novih uposlenika, potpisali nove

ugovore, a objelodanili smo sudske
procesne istrage pokrenute zbog
l<riminalnih radnji u ŽFBiH. Ut-
vrđena je i nova komercijalna po-
litikapreduzeća, tako dau2014. go-
dini očekujemo značajno poveća-
nje prihoda po osnovu transporta
robe jer je došlo do korekcije ipro-
mjene cijena usluga koje se u za-
dnjih pet godina nisu mijenjale.

Obim rada u prevozu roba pove-
ćan je za pet posto. Sklopljeni su
novi ugovori o prevozu cementa sa
kompanijom Cementara Lukavac,
zatim prevoz rude mangana iz Bo-
sanske Otoke za Češku i Sodom
d.o.o. Lukavac.

Zaključen je ugovor o izdavanju
u zakup osam električnih loko-
motiva turskim željeznicama, a u
proceduri je iznajmljivanje još šest
lokomotiva kao i iznajmljivanje
svih devet talgo-garnitura za potre-
be turskih željeznica. Međutim,
zbog specincne političke situacije
u toj zemlji, nije još raspisan tender.

Otvorena je rekonstruisana radi-
onica teretnih vagona u Bihaću,
gdje je uposlena vlastita radna
snaga. Na taj način smo uštedjeli
milion KM. Također, opravljeno
je šest putaičldh vagona u radioni-
ci Rajlovac, a ušteda je 250.000
KM. Na još neldm projektima zabi-
lježili smo značajne uštede. Bitno
je napomenuti da smo smanjili
broj uposlenika. Po dolasku nove
uprave, bila su 3.783 radnika, a
20.2.2014. godine taj broj se sma-
njio na 3.653, što je manje za 130
uposlenika. S obzirom na to da je
prosječna starost uposlenika 45
godina, radićemo na obnovi kadro-
va i dat ćemo prednost mladima.

Ko je kriv, neka odgovara!
• Ono što je značajno za budu-

ćnost ovogpreduzeća jeste rasvje-
ujavanje kriminalnih radnji u
proteklim mandatinia. Pokrenu-
li ste 14 krivičnih prijava. O čemu



se radi? Ko su odgovorna lica?
- Istraga kod nadležnih organa o

l<riminalnim radnjama u ŽFBiH
vodi se u slučaju nabavke talgo-gar-
nitura, izgradnje telekomunikatione
mreže na postojećoj željezničkoj
infrastrukturi u BiH, zatim istraga
protiv tendera za nabavku usluga
opravke vagona i lokomotiva, za
nabavku usluga i radova kao što je
čišćenje kanala i uklanjanje rastinja,
tenderi za servisiranj e protivpožar-
nih aparata od firme "Lara" d.o.o.
Mostaritd. Spornojeipotpisivanje
protokola sa C.I.O.S d.o.o. Zagreb o
izmirenju prijeratnih potraživanja
glavnog duga i kamata prema Hrvat-
skim željeznicama, kao i potpisiva-
nje protokola sa Željeznicama Srbi-
je. Značajno je napomenuti da će se
istraga voditi i u slučaju određivanja
novčane naknade pripravnicima
bez zasnivanja radnog odnosa.
Sporno je i nenamjensko trošenje
sredstava od kredita za nabavku
programa SAP, kao i kasacija vago-
na u staro željezo. O imenima ne
mogu govoriti prije pravosudnih i is-
tražnih organa, odnosno do okon-
čanja postupka i donošenja eventu-
alnih presuda. Na njima je sada da
rade svoj dio posla.

• Dakle, sve je sada na pravo-
suđu. Kako komentarišete nji-
hov usporeni rad na pojedinim
predmetima?

- Osuđujem svako nezakonito
poslovanje, a posebno ako nastu-
pe štetne posljedice za uposlenike.
Istrajat ću na zakonitom i tran-
sparentnom radu. Ko je kriv, neka
odgovara. Rad sudskih organa ne
mogu komentarisati. Ja sam lega-
lista. Međutim, da su promjene
nužne u bh. društvu, ukazuju i
aktuelna zbivanja i opravdano ne-
zadovoljstvo građana.

Nezainteresovanost
putnika

• Koliko Željeznice duguju do-
bavljačima, a koliko Poreznoj
upravi?

- Zbog neimplementacije Za-
kona o finansijskoj konsolidaciji ja-
vnih preduzeća u ingerenciji Vla-
de FBiH, proistekao je dug ZFBiH
prema Poreznoj upravi od cca 142
miliona KM. Dug prema dobavlja-
čima u zemlji i inostranstvu izno-
si cca 36 miliona KM. Zbog toga
nastojimo iznaći rješenje za finan-
siranje iz vanbudžetsldh sredstava,
što je u ingerenciji FBiH. Naime,

uprava ce traziti da prevozi tecna
goriva što bi osiguralo cca 4 miliona
KM godišnje, te druge vidove van-
budžetskog finansiranja u iznosu
od cca 30 miliona KM godišnje.

• Koji su problemi prisutni u
funkcionisanju željezničkog pu-
tničkog saobraćaja?

- Prije svega, neisplativosti talgo-
projekta i NEMV Končar. Prisutna
je i nezainteresovanost putnika za
željezničld saobraćaj, što dovodi u
pitanje ekonomsku isplativost i po-
krivanje troškova od prodaje kara-
ta. Bitno j e naglasiti i dugo vrij eme
putovanja koje prouzrokuju za-
mjene posada na međuentitetsldm
linijama i državnim granicama. Za
nas su neprihvatljive i cijene za
najam trase kroz Republiku Hrvat-
sku. Poznato vam je da je ukinuta
linija Sarajevo - Ploče, kao i linije Sa-
rajevo - Beograd i Budimpešta. Že-
lim pomenuti i pilot-projekat nisko-
podni elektromotorni voz Končar.
U toku su pregovori o vraćanju
ovog voza proizvođačima, uz naše
troškove amortizacije. Naš narod
kaže: "Ko kupuje što mu ne treba,
prodavaće ono što mu treba'!

